
Pengesahan Keaslian Laporan 

Dengan ini saya SY AZNI AFIZA BINTI MOHAMAD DAUD (UK8386) 

mengaku bahawa laporan Latihan lndustri bagi kursus PGN 4799 adalah 

hasil usaha saya sendiri. Segala bentuk penulisan yang terkandung 

dalam laporan ini adalah merupakan pandangan dan pendapat saya 

yang berasaskan -kepada pengaplikasian teori dan pengalaman yang 

dipelajari semasa menjalani Latih�n lndustri. Fakulti Pengurusan dan 

Ekonomi (FPE), KUSTEM tidak terikat dengan isi kandungan tersebut. 

Penghargaan 

Syukur alhamdulillah, dengan limpah rahmat dan izinNya saya telah pun 

berjaya menjalani Latihan lndustri di Nikauto (M) Sdn, Bhd, dan 

seterusnya menyiapkan laporan latihan industri ini. Latihan lndustri (LI) 

yang diwajibkan tentu memberi kesan yang mendalam kepada saya 

untuk terus berjaya di dalam bidang yang diceburi. lni juga membuatkan 

saya lebih berkeyakinan untuk terus mengaplikasikan apa yang dipelajari 

dan terus memantapkan lagi kerjaya saya di masa hadapan. 

Pertama sekali saya ingin mengucapkan terima kasih kepada Pengurus 

syarikat, En. Mohd Zanuri bin Ab. Halim, tanpa kebenaran beliau, tidak 

mungkin saya berpeluang untuk membuat latihan industri di sana. 

T erima kasih juga saya ucapkan kepada Penyelia latihan industri iaitu Pn. 

Habibah binti L Muhamud yang banyak membimbing dan memberi 

tunjuk ajar kepada saya sepanjang menjalani latihan industri di sana. 

Begitu juga kepada semua kakitangan syarikat yang membantu untuk 

menjalankan kerja-kerja harian saya di sana. 

Seterusnya tidak lupa kepada Penyelia KUSTEM, iaitu Pn. Khatijah binti 

Omar kerana memberi panduan untuk saya menyiapkan laporan LI ini. 

Ucapan terima kasih juga pada yang tidak mungkin saya lupakan dan 

paling dihargai kepada kedua ibubapa saya iaitu En. Mohamad Daud bin 

Yaman dan Pn. Mariani binti Mohd Azmi serta ahli keluarga saya yang 

turut memberi sokongan kepada saya. Akhir sekali kepada pensyarah­

pensyarah yang lain yang terlibat membantu saya, juga kawan-kawan 

yang telah memberi sokongan dan dorongan semasa menjalankan 

latihan industri ini. 

Segala jasa baik kalian akan mendapat ganjaran yang setimpal dari 

Allah s.w.t. Semoga usaha saya diberkati Allah. 



Prakata 

Latihan lndustri adalah kursus wajib yang ditawarkan kepada semua 

pelajar Kolej Universiti Sains dan Teknologi Malaysia (KUSTEM) yang 

merangkumi 6 jam kredit. Kursus ini telah dilaksanakan selama 12 

minggu iaitu dari 22 Mac 2005 sehingga 12 Jun 2005. lanya juga 

dilaksanakan berdasarkan beberapa objektif. 

Pertama, supaya pelajar mampu mengaplikasikan bidang pengajian ke 

dalam alam pekerjaan. lanya dapat menilai sejauh mana kemahiran dan 

pemikiran pelajar dalam menguasai pelajaran yang dipelajari oleh 

mereka. 

Objektif kedua ialah supaya pelajar mendapat pengalaman sebenar dan 

kemahiran bekerja di alam pekerjaan tetapi di dalam bentuk latihan yang 

berkaitan dengan program pengajian yang sedang diikuti. 

T erakhir ialah supaya pelajar diberi peluang untuk menunjukkan 

kebolehan dalam bidang masing-masing serta mendapat peluang 

pekerjaan apabila bergraduat nanti. 

Kesimpulannya, latihan industri ini dapat memberi gambaran yang jelas 

kepada setiap pelajar tentang bidang-bidang kerjaya yang akan diceburi 

dan merasai alam pekerjaan sebelum benar-benar memasuki alam 

tersebut. 

Ringkasan Eksekutif 

Setiap pelajar di bawah program Sarjana Muda Pengurusan Pemasaran, 

Fakulti Pengurusan dan Ekonomi diwajibkan menjalani Latihan lndustri. 

Pelatih telah menjalankan Latihan lndustri di Nikauto (M) Sdn. Shd. 

Nikauto (M) Sdn. Shd. terletak di timur Semenanjung Malaysia iaitu di 

Kelantan. Syarikat merupakan pengedar sah kepada Proton Edar Sdn. 

Shd. (PESS) yang menjual kereta-kereta jenama Proton. Kereta-kereta 

ini dijual kepada rakyat Malaysia yang berpendapatan samada 

sederhana atau mewah. Selama tiga bulan latihan industri, pelatih telah 

ditempatkan di Sahagian Pentadbiran syarikat yang dibahagikan kepada 

3 bahagian iaitu Sahagian Operasi, Sahagian Kewangan dan Sahagian 

Jualan. Sepanjang tempoh berkenaan pelatih telah diajar pelbagai 

perkara berkaitan urusan harian syarikat. Pelatih dilatih seumpama 

seorang staf dan bertanggungjawab dalam setiap urusan yang dilakukan 

di dalam syarikat. Pelatih telah dapat mempelajari dan mempraktikkan 

apa yang dipelajari di universiti semasa membuat latihan industri di 

samping mempelajari perkara-perkara tambahan seperti persekitaran 

pekerjaan, komunikasi dan lain-lain. Pengalaman yang diperolehi akan 

menjadikan pelatih lebih berkeyakinan untuk melangkah ke alam 

pekerjaan apabila tamat belajar nanti. 

Sepanjang waktu tersebut, melalui pembelajaran dan pemahaman 

pelatih juga telah mengesan beberapa masalah yang wujud dalam 

sistem sedia ada organisasi. Sistem-sistem tersebut adalah seperti 

sistem Pengurusan Pelanggan (CMC). Di antara masalah yang wujud 

adalah borang-borang tidak diisi sendiri oleh pelanggan dan juga 

pengumpulan dan analisis tidak dilakukan serta merta. Manakala sisitem 

kedua pula ialah Pesanan Jualan Kenderaan (VSO). Antara masalah 

yang wujud ialah catalog kenderaan tidak jelas, data di dalam sistem 



ERP tidak boleh diubah, masalah kesilapan penyemakan dan kelulusan 

kereta, dan juga masalah sistem ERP Proton Edar Sdn. Bhd. (PESB). 

Sistem terakhir yang dikenalpasti ialah sistem Permohonan Pinjaman. 

Sistem ini mempunyai beberapa masalah iaitu dokumen-dokumen tidak 

dipercayai, permintaan dokumen tambahan dari pihak bank dan juga 

kurang interaksi antara kakitangan bank dan pihak penjual. 

Melalui pemerhatian masalah, pelatih turut mencadangkan beberapa 

penyelesaian untuk menyelesaikan masalah-masalah tersebut. 

Kesimpulannya, tempoh 12 minggu menjalani Latihan lndustri 

membuatkan pelatih berasa sangat beruntung kerana diberi peluang 

untuk menjalankan latihan industri di syarikat ini. Proton adalah jenama 

kereta yang menjadi perintis kepada kereta jenama Malaysia di negara 

ini. lanya menjadi kebanggaan setiap warganegara apabila memiliki 

kereta nasional tersebut. Apatah lagi kakitangan-kakitangan yang 

menyumbangkan tenaga ke dalam syarikat yang dilantik sebagai 

pengedar sah Proton Edar Sdn. Bha. (PESB). 




